
 Rezyume 

Virus etiologiyali jigar sirrozida spontan bakterial peritonitning klinik- laborator tavsifi 

oʼrganildi. Barcha bemorlar qabul qilinganda astsitik suyuqlikdagi neytrofillar sonini hisoblash 

bilan birga diagnostik laparotsentez oʼtkazildi va ozuqa muhitlarda ekildi. Dispetik belgilar-60.3%, 

tana harorati koʼtarilishi-37.9%, yetilmagan shakllar paydo boʼlishi bilan kuzatiladigan leykotsitoz-

48.2% kabi belgilar SBP ning koʼp uchraydigan belgilari sifatida roʼyxatga olindi. Klinik belgilari 

maʼlum SBP (n=37) 17 (45.9%) bemorlarning astsitik suyuqlikda neytrofillar (PYaL≥250kl/mm³), 

boshqalarida (n=20) (54.1%) bemorda (≤250kl/mm³) aniqlandi. 

 Kalit soʼzlar: Spontan bakterial peritonit, jigar sirrozi, laparotsentez,astsitik suyuqlik. 

 Resume 

The clinical and laboratorical characteristics of spontaneous bacterial peritonitis with cirrhosis 

of the liver of viral etiology were studied. A total of 58 (32 (55.2%) men and 26 (40.6%) women) 

patients with cirrhosis of the liver of viral etiology aged 30 to 69 years were examined. Upon 

admission, all patients underwent diagnostic laparocentesis, followed by counting the number of 

neutrophils in the AF and plating on culture media. It was established in the examined patients that 

cirrhosis with HCV markers was most frequently encountered. An analysis of the infection factors 

in the examined patients with liver cirrhosis with complicated SBP showed that problems associated 

with parenteral interventions were noted by 67.3% and the source of infection was not established 

in 24.1% of patients. The most common signs of SBP were dyspeptic symptoms-60.3%, fever-37.9%, 

leukocytosis with the appearance of immature forms of leukocytes-48.2%. 

Key words: Spontaneous bacterial peritonitis (SBP), cirrhosis, laparocentesis, ascetic fluid. 

 Резюме 

Изучено клинико-лабораторная характеристика спонтанного бактериального 

перитонита при циррозе печени вирусной этиологии. Обследовано 58 ( 32(55,2%) мужчин и 

26 (40,6%)женщин) пациентов с циррозами и печени вирусной этиологии в возрасте от 30 

до 69 лет. 

 Всем больным при поступлении проводился диагностический лапароцентез с 

последующим подсчетом числа нейтрофилов в АЖ и посевом на культуральные среды. 

Установлено у обследованных больных наиболее часто встречались цирроз печени с 

маркерами HCV. Анализ факторов инфицирования у обследуемых больных циррозом 

печени с осложненным СБП показали, что проблемы, связанные с парентеральным 

вмещательством отметили 67,3% а у 24,1% пациентов источник инфекции не 

установлен. 

 Наиболее часто регистировались такие признаки СБП, как диспептические явления-

60,3%, лихорадка-37,9%, лейкоцитоз с появлением незрелых форм лейкоцитов-48,2%. 

 Ключевые слова: Спонтанный бактериальный перитонит (СБП), цирроз печени, 

лапароцентез, асцитический жидкость. 

 

Dolzarbligi 

   pontan  bakterial  peritonit - dekompensatsiya  bosqichidagi  jigar  sirrozining  ogʼir  polietiologik  

   asorati hisoblanib, ichak mikroflorasining translokatsiyasi va bakteriyalarning koʼp miqdorda 

oʼsishi asosida rivojlanadi. Buning natijasida qorin pardaning yalligʼlanishi, astsitik suyuqlikning 

kontaminatsiyasi, sistemali yalligʼlanish reaktsiyasi sindromi kelib chiqadi, bu esa oʼz navbatida 

sepsisning rivojlanishi va poliorgan yetishmovchiligiga olib keladi. 

SBP yuqori darajadagi oʼlim xolati, kech tashxis qoʼyish bilan tavsiflanadi. Hozirgi kunga qadar 

yetarli darajada «tez- tez uchrab turadigan lekin kamdan kam tashxislanadigan» jigar sirrozining 

asorati boʼlib hisoblanadi [1]. 

Oʼtgan asrning 60-yillarida birinchi marta SBP ni Garold Konn qayd qilgan. Oʼsha davrda bu 

asorat bilan oʼlim holati taxminan 90% ga yetgan. Toʼgʼri tashxislay olmaslik, oʼz vaktida va mos 

davo choralarining koʼrilmaganligi oʼlim darajasining oshishiga sabab boʼlgan. Soʼnggi yillarda turli 

mualliflarning maьlumotlariga koʼra, SBP ning statsionar sharoitda davolanishi hisobiga oʼlim darajasi 

20% dan 11% gacha yetgan [2, 3,4]. 

 SBPning asosiy patogenetik omili boʼlib ichak boʼshligʼidagi bakteriyalarning mahalliy limfa 

tugunlarga, limfaga va qonga translokatsiyasi hisoblanadi. Shuningdek, SBPning rivojlanishida portal 

va qorin boʼshligʼidagi bosimning ortishi, ingichka ichak boʼshligʼidagi bakteriyalarning koʼpayib 

ketishi, ichak devori oʼtkazuvchanligining oshib ketishi, ichak tranzitining sekinlashuvi, mahalliy 

immun javobning sekinlashuvi, jigar retikuloendotelial tizimining fagotsitar aktivligining buzilishi va 

astsitik suyuqlikning himoya qilish xususiyatining pasayishi kabilar muhim rol oʼynaydi [5,6,7]. 

 SBP ning koʼzgʼatuvchilari kommensal tarzda yashashga moslashgan mikroorganizmlar 

hisoblanib, organizm immun tizimi susayganda oʼzining patogenetik xususiyatini namoyon qiladi. 

Natijada sistemali yalligʼlanish reaktsiyasi sindromi va sepsis patogenezida hal qiluvchi axamiyatga 

ega immun tizimning depressiv yoʼnalishdagi disfunktsiyasini kuchaytiradi [8-10]. SBP yomon 

natijalar bilan bogʼliq. Birinchi epizoddan keyingi 40% bemorlar bir yil yashaydi. Davolanish 

muolajalariga qaramay buyrakning oʼtkir zararlanishi 54% bemorlarda, oʼtkir jigar yetishmovchiligi 

35-60% bemorlarda uchraydi [11-15]. 

Tadqiqot maqsadi: Virus etiologiyali jigar sirrozida spontan bakterial peritonitning birlamchi 

profilaktikasini oʼrganishdan iborat. 

 

Material va uslublar 

30 yoshdan 69 yoshgacha boʼlgan virus etiologiyali jigar sirrozida yuzaga kelgan spontan bakterial 

peritoniti boʼlgan 120 nafar bemor (66 (55.2%) erkak va 54 (40.6%) ayol) tekshiruvdan oʼtkazildi. 

Barcha bemorlar jigar sirrozi tashxisi qoʼyilgan. IFА usuli yordamida VGV virusi markerlari (HBsAg, 

HBc-IgM IgG, HBeAg), BGD (HDV-IgG), BGC (anti-HCV) aniqlangan bemorlar tekshiruv guruhiga 

kiritilgan. Viruslarning sifatiy, miqdoriy va genotipik koʼrsatkichlari Аmplifikator DT LITE 

apparatida, PZR usuli yordamida aniqlandi. 

 Kuzatuv ostidagi bemorlar etiologik taqsimoti 1-rasmda keltirilgan. Ularning orasida HVV-

infektsiyasi 41 nafar bemorda, HCV- 56 nafar, HVV +HCV infektsiya 12 nafar, HVV+HDV 

infektsiya 11 nafarda aniqlandi. 

1-rasm. Kuzatuv ostidagi bemorlar etiologik taqsimoti (%). 

 

HCV genotipining klinik xususiyati jigar sirrozi bilan bogʼliqligi oʼrganildi. PZR tahlilida RNK-HCV 

aniqlangan bemorlar guruxi oʼrganildi (33 nafar). Genotiplar oʼrganilgandan soʼng keyingi natijalar olindi: 

1α tip 15 kasalda, 1b tip 9 kasalda, 3-genotip 6 kasalda. Ikki genotipning birgalikda 1b +3α tip 3 kasalda 

aniqlandi. 

Jigar sirrozi tashxisini tasdiqlash uchun uning etiologiyasi, kompensatsiya va asorat bosqichi, klinik 

koʼrinishi va anamnezi, qondagi biokimyoviy tahlillardan aspartataminotransferaza (АsАT), 

alaninaminotransferaza (АlАT), ishqoriy fosfataza (IF), gamma-glyutamiltranspeptidaza (GGTP), bilirubin, 

xolesterin, umumiy oqsil, oqsil fraktsiyasi, kreatinin, mochevina, glyukoza, SRO MINDRAY BA – 88A 

(Xitoy) biokimyoviy analizatorida aniqlandi. 

Koʼrsatilgan barcha tahlillar astsitik suyuqlikdan oʼrganildi hamda instrumental diagnostika (UTT, 

elastografiya) usuli bilan tasdiqlandi. Jigar sirrozi bosqichi bilan fibrozlanish indeksini METAVIR 

boʼyicha klassifikatsiyalanib shkala hisoblandi.  

 Barcha bemorlardan diagnostik laparotsentez qilinib, olingan astsitik suyuqlikdan neytrofillar soni va 

kultural ekma uchun tekshirildi. 

 

Natija va tahlillar
Аstsit bilan asoratlangan jigar sirrozi tashxisi qoʼyilgan 120 nafar bemorning klinik, biokimyoviy

kompleks tekshiruvlar natijasi tahlil qilindi. Erkak va ayollarda yosh boʼyicha farqlar deyarli aniqlanmadi. 

 Jigar sirrozi etiologiyali SBP bilan asoratlangan bemorlarning infitsirlanish omili tahlili shuni

koʼrsatadiki, xirurgik davo va qon hamda qon preparatlarini quyishdan 22,4% bemorlar, 20,7% bemorlar 

anamnezida xirurgik operatsiyalar oʼtkazgan, diagnostik instrumental koʼrikdan 19,0% bemorlar, 

himoyalanmagan jinsiy aloqa orqali 8,6% , 5,2% bemorlar muntazam stomatologik manipulyatsiyalarni 

olgan, 24,1% da infektsiya manbai aniqlanmadi.

Kuzatuvdagi bemorlarda kasallikning klinik koʼrinishi umumiy holsizlik 37(63,8%), ishtahaning 

pasayishi 35(60,3%), koʼngil aynishi va qusish 27(46,6%), terida qichishish 5(8,6%), qorinda ogʼriq 

35(60,3%) kuzatilgan. Bemorlarning 22 nafarida (37,9%) subfebril temperatura, 3(5,2%) nafarda yaqqol 

sariqlik, 21(36,2%) sezilarsiz sariqlik. Splenomegaliya 35(60,3%), shish 30(51,7%) bemorlarda aniqlandi.

Kuzatuvdagilarning «qon tomirli yulduzchalar» 37 (63,8%), palmar eritema 21 (36,2%), qiziloʼngach 

vena qon tomirlarningvarikoz kengayishi 35 (60,3%) uchradi. Bemorlarning 23 (39,7%) nafarida burnidan 

qon ketishi kuzatildi. Virus etiologiyali jigar sirrozida 31 (53,4%) da portal blok aniqlandi. 26 (44,8%) 

bemorda havo yetishmaslik hissi, nafas olish soni daqiqaga 30-40 ta. 18 (31.0%) da taxikardiya, pulьs sekin 

ritmik eshitildi. 5 (8.6%) bemorlarda karaxtlik boʼlib shifokor savollariga qiyinlik bilan javob berdi.

Laborator koʼrsatkichlar tahlil qilinganda kamqonlikning turli ogʼir darajasi 37 bemorda, EChT ning 

oshishi 1/3 qismida, АlАT-22 ta va АsАT-20 nafar bemorda oshishi kuzatilgan. Umumiy bilirubinning 

sekin koʼtarilishi 21 kasalda, yaqqol koʼtarilishi 5 kasalda kuzatildi. Timol probasining yuqori koʼrsatkichi

22 kasalda, ishqoriy fosfataza faolligining oshishi 5 kasalda, protrombin indeksi 37 kasalda pasaydi. Jigar 

sirrozi boʼlganlarning 30 tasi surunkali xoletsistit, 17 tasida surunkali pankreatit aniqlangan. 12 kasalda 

surunkali pielonefrit, 5 nafarida oshqozon-ichak kasalliklari aniqlandi.  

 SBP ning odatda uchraydigan belgilaridan temperatura koʼtarilishi - 37.9% (n=22), leykotsitoz-48.2% 

(n=28), dispeptik belgilar-60.3% (n=35). 

 Jigar sirrozi etiologiyali SBP klinik belgilari boʼyicha 2 guruhga boʼlindi: simptomli n=37 (63.7%) va 

simptomsiz n=21 (36.3%), Klinik belgilari maʼlum SBP (n=37) 17 (45.9%) bemorlarning astsitik 

suyuqlikda neytrofillar (PYaL≥250kl/mm³), boshqalarida (n=20) (54.1%) bemorda (≤250kl/mm³) 

aniqlandi. 

 

Xulosalar: 

Kuzatuvdagi natijalar shuni koʼrsatadiki, odatda jigar sirrozi HCV-infektsiya markeri bilan uchraydi. 

SBP belgilari kabi dispeptik belgilar - 60.3%, temperature - 37.9%, yetilmagan shaklli leykotsitoz - 48.2% 

kuzatildi. 

